
				এই পাতাটির মুদ্রণ সংশোধন করা প্রয়োজন। 
১০ম অধ্যায় ] গ্ৰীক ধৰ্ম্ম ও হিন্দু ধৰ্ম্ম oS
শতপথব্রাহ্মণে (১।১৬১) ইহা অপেক্ষা একটু বিস্তৃততর বিবরণ প্রাপ্ত হওয়া যায়। বরুণের পুত্ৰ ভৃগু পিতার আদেশে পূর্বদিকে ধাইয়া দেখিলেন, তথায় “পুরুষেরা পুরুষদিগের দেহ ছিন্ন করিতেছে, এবং একটা একটা করিয়া অঙ্গ হইতে অঙ্গ ছেদন করিয়া বলিতেছে, “ইহা তোমার, ইহা আমার”। (সহ তত এব। প্ৰাঙ প্ৰবত্ৰাজ্য। এদু পুরুষ্যৈঃ পুরুষান পর্বণ্যেষাং পৰ্বশ সংব্ৰশ্চং পর্বশো বিভাজমান নিদাং তবেদং মমোতি । ) এই ভীষণ দৃশ্য দেখিয়া তিনি যখন স্তম্ভিত হইয়া চীৎকার করিয়া উঠিলেন, তখন ঐ পুরুষেরা বলিল, “উহারা ওলোকে আমাদিগের প্রতি এই প্রকার ব্যবহার করিয়াছিল, আমরা এলোকে উহাদিগকে তাহারই প্ৰতিশোধ দিতেছি।” (তে হোচুরিখং বাহাইমেহম্মানিমুন্মিং লোকেই সচন্ত তান্বয়মিদমিহ প্ৰতি সচামহ২ ইতি। ) ভৃগু দক্ষিণ দিকে যাইয়াও ঐরূপ দৃশ্য দেখিলেন। তিনি পশ্চিম দিকে যাইয়া দেখিতে পাইলেন, তথায় “পুরুষেরা নীরবে উপবেশন করিয়া নীরবে উপবিষ্ট পুরুষদিগকে ভক্ষণ করিতেছে।” (এদু পুরুষ্যৈঃ পুরুষাংস্তুকীমাসীনাং স্তষ্টমাসীনৈরদ্যমানােন)। পূৰ্বোক্ত প্রশ্নোত্তরের পরে তিনি উত্তর দিকে যাইয়া দেখিলেন, “ত্ব থায় পুরুষেরা উচ্চৈঃস্বরে ক্ৰন্দন করিতে করিতে উচ্চৈঃস্বরে ক্ৰন্দনরত পুরুষদিগকে ভক্ষণ করিতেছে।” (এদু পুরুষ্যৈঃ পুরুষাণাক্রান্দয়ত আক্রান্দয়দ্ভিরদ্যমানান। ) সৰ্ব্বত্রই তিনি ঐ এক কথাই শুনিলেন, সকলেই আপন আপন কৰ্ম্মফল ভোগ করিতেছে। শতপথব্রাহ্মণে খুব স্পষ্ট করিয়াই বলা হইয়াছে, মানুষ মৃত্যুর পরে যে লোকে জন্মগ্রহণ করিবে, তাহা সে নিজেই রচনা করে। (তন্মাদাহ: কৃতং লোকং পুরুষোহভিজ্বায়তই
ङि ।। ७२||२२१) । US ".
বৈদিক সংহিতা ও ব্রাহ্মণের সংক্ষিপ্ত স্বৰ্গ নরক বর্ণনা পুরাণে বিপুল আয়তন প্রাপ্ত হইয়াছে। আমরা এখানে তাহা উপস্থিত । করিব না, কেন না, গ্ৰীক জাতির বিশ্বাসের সহিত তাহার সঙ্গতি । বড় অল্প। পাঠকগণ এখনই দেখিতে পাইবেন, যে পরলোকতত্ত্ব সম্পর্কে গ্ৰীক ও বৈদিক সাহিত্যের ঐক্য কত অধিক ও কত fšā

